
Editorial

Biakinn kai tawp lawmta kihoulimna khenkhat:

Lawm A: Maizen, tu nitak kikhawp khak kisik huai kasa tuntun,
Conductorpa tel lawmlawm, nidanga ahih dan ahihkei leh leng,
conductor a apan ni jan bek a Bible a ken di eingal voi. Upa khat
ahihna zal biakinn akai tenga Bible a tawi di hizaw bawn hi a, tua
Conductor apang Bible le kenglou chihtel. Upa khat di’n chu etton
di omkei thou.

Lawm B: Chikei ou! Huai tengin
hun leh i chihlai in Lapitute na
thei hia?? Kisakkholhna le
neilou uh a tel diam, lapi ding
hingal mipi ma a ding khin a
‘Key’ ding zong khop chihtel, ka
lasak thak le suaklou a ka.

Lawm A: A tawpna la bek hong
hoih in teh chia kingak hamham
a, tawpna la lah thugenpa
thugen toh kituak mahmah lou.
Huchitel a tu, i biakna un
khalam a koimah tan hon tunlou
ding eivoi. Biakna luang
khawmlou, amau panmun chiat

a, a utna lam chiat uh sem uh.
Hiai bang biakna zaw, hun
beisak, hun pammaih kasa lel,
khalam ah bangmah hon
chawm kei.

Lawm B: Na chih ngeitak leh,
thugenpa’n le a Lai Siangthou
pansan lah genkha mahmahlou.
Lai Siangthou munkhat sim,
huai a mite tanchin hon suut dia,
ngaihnop huai leh khalam a dia
phatuam di i gintaklai a, angei
bok!! Ama tanchin mah hinawn.
Tunitak a bang zaw, a Lai
Siangthou simna a Gideon

tanchin bang hoihtakin hon
suut leh mahpha lawtel dia ka
gintak hi a.
Lawm A: Eimahvoi maw lawm,
bangchitel ei diam thugen dia
kisa khat hisam a, bang ziaka
Bible le a huchi simkhoptel ale
maw. Ama a ana sim khalou le
a tel diam?

Lawm B: Eivoi, kei bangtu a
Bible a sim siamlouh apan ka
lungsim kikhak khin le himai. A
thugenna dia a pansan Bible
nasan a huchi simkhop tel leh
tuh, akisakhol kei chih na himai
in chih, a thugen ka ngaihkhiak
tha le suaklou ahi.

Lawm A: I biaknate uh huchitel
in chin, khalam a hon chawm
mahmahlou, a routine work dan
ngen apai kibang lel veh.
Khalam khanna ding, khalam
ann nek ding tawm thei lua.
Biakna mun khat ah lawmta
kikhop tawp in hong houlim nawn
uhi.

Ginpu: Tuzing biakna nak nop
e maw! Biakna pitu in leng hon

makai dan fel mahmah a
poimoh lou, a thu nepnoi gen
chih omselou. Hon pat tung
apan i lungsim Pathian be dia
hon kisakholhsak, biakna
lungsim toh ki-om ngal.

Liana: Kachih lamtak, laipiten
hon hihfuh uh kasa, amohpuak-
na dan mai hiloua, lungluttaka
Pathian’ kha pina toh la honpi
uh hi’n ka thei. Lasak le nuam,
la ten leng hon sukha mahmah
hi’n ka thei.

Ginpu:  Eimahvoi, tuzing biakna
tuh nuam himai, pawng nopsa
hilouin kei leng ka khalam hon
sukha mahmah in ka thei.
Pastor pa thugen leng nidang
teng sangin hoih kasa zaw.
Thutak mah gen a kisinsak ding
ahih dan ka theikhe thak, huai
thutak mah in hon sukha.

Liana: Kha khalam hinna hon
sukha mahmah kasak tuh, ni
danga khelhna in huchitel a
Pathian thangpaisak ahihlam
kana thei ngeikei himhim. Kei
ngaihdan a, khelhna i hihkhak

chianga ei leh i sukkhakmi toh
kikal mai kasak lai in, tuzinga
Pastorpa’n David khelhna pen
Pathian tunga khial ahih dan
hon gen in khelhna toh kisai ka
etdan hon khek vilvel in ka thei
a, khelhna poilua ahihdan ka
theithak. Tuban khelhna pen ei

nosakna ding mai hiam,
kipakna leh lunglutna lel ziaka
mawk hih ding hinawnlou eive
chih ka thei khia, chi in lawmtate
kihou uhi. Unau i biakna dante
enthak ni, khalam a kilamthakna
khop biakna ahi hiam chih en in
kilamthak chiat ni.

Bangalore Presbyterian Church
Ministerial Foundation Course  & Upa Ordination

PROGRAM

Training Hun Sung : October 30 & 31, 2026
Ahun sung : 9:00AM - 3:00PM

Ordination Hun Zeek Ani : Nov. 1, 2026
Amun : World Gospel Hope Church
Ahun : 04:00PM - 6:30PM

Message & Ordination : Rev. Dr. Khen P. Tombing
Graduation : Rev. Dr. G Pau Muanthang
Thumsakna : Rev. G Suanzalam

- Rev. Dr. G. Pau Muanthang

Khristian hinkhua hon kaibahthei leh hon khangsaklou tampi om thei hi.
Tuni huaite lak apan bangzah hiam i taklang ut hi. Hiai teng kia ahi
zenzen kei ding, a tangpi in hiai i taklatte mi tangpi a ahih ngei i lamen hi.
Huai kia hilou in mihing hi tuam dungzuiin, mimalmalte kibatlouhna aom
chiat chih i thei hi. Himahleh hiai a nuai a tamlou i taklatte apan kivelthak
a kilamthak thei chiat dingin i kingen hi.

1. Thuthei himahleh Khanglou
(Inform but not Transform)
Tulai khovel ah khantouhna leh
masawnna lam tuamtuam a om
ziakin kuapeuh a dingin thilthak,
thuthak leh khovel thiltung
khatpeuh peuh ahunhun amuh theih
dingin eimah khutsung chiat ah i
tawita hi. Huaibang khovel a i om
lai in, Pathian thutheihna leh zakna
leng a baihlam mahmahta hi.
Biakinn kai dingte Bible bul kuah
sangin i phone sunga Bible ompen
baihlam sa in Bible taktak tawi
kitawm hiaihiai hi. Kua hiam ser-
mon i ngaihkhiak kawmin huai
thumal gen dik na hia chih theihna
dingin i phone a apps zangin a
paubul a toh kituakna hia,

kituaklou chih ina endik zatzat thei
hi. Hiai bang khovel ah i ut nakleh,
thutak theihtheihna ding chiangtan
omlou khopin ngaihkhiaktheih,
simtheih leh muhtheih ahita hi.
Himahleh, hiai ah awlmoh huai
mahmah khat om hi. Thutheihna,
kitasam hetlou i hih lailai in huai
theihna in eilamah khanna,
masawnna hon tun hia chih
ngaihtuah huai tampi om hi. Theihna
bel tasam kei hang, himahleh, huai
thutak theihna tungtawn a khanna
pen ah taksapna lianpi om hi in
muhtheih hi.

Lai Siangthou ah, ‘Thutak na thei
ding ua, thutak in hon suakta sak
ding’ (Jn. 8:32) a chi hi. Huai

thutheihna mai achi kei a, ‘thutak
theihna’ ahi a gen. Thutheihna tan
lel in khanna, kikhenna leh
masawnna tunzoulou mah ahih dan
hon musak hi. Setan in pilvangtak
in ‘thutheihna’ tan ah hon khim
ihmu a, hon lungkimsak a, huai
atak tunglou dingin, tampi theihna
ah hihhoih kisakna toh amah nuai
a khosa dingin hon koih hi.
Huaiziakin, i Khristian hinkhua ah
khanna muhtheihna omlou, a
thutheih thoh Khristian kichi tampi
i om hi. Huaiziakin i thutheihna pen
kiselna ding peuh, ahihkeileh
kisiamtakna ding peuah ahihkeileh
midangte mohsakna ding tan lel
hon tun hi.  Huai bang tan
thutheihna in i Khristianna tuipai
sak naksangin keuna tun a, i kimleh
kiangate kiatna, philna, peuhin
zatkhak baihlam mahmah hi.
Khalam khanna taktak hon tun
theih ding theihna tuh ‘a thutak
theihna’ a hong kipat ding ahi.

2. Lungkimna tan Kuamah
sukhalou (Comfort but not Con-
victed)
Tulai Khristianna lauhuai nawn
mahmah ahihleh ‘lungkimna tan’

Khrist ianna ahi. Khovel
khantouhnate mah a zarzou in I
biakna programte anuamthei pen
ding, a changkang thei pen ding,
leh a tulai thei pen dingin i bawl
uhi. Huaite ah item kilawm leh nop
mahmahte, mittai huaite, hon
thalopsak thei dingin bang i telsak
uhi. Huai kia gentaklouh,
programte design hoihtaktak a
bawlin, thugentute limte, lasa
dingte, leh vanzat tuamtuamte bang
tuangsak in i print khia in i kapkhia
in i taklang hi. Awle, hiaite
ahoihkei, Bible toh kituakkei,
Khamit huaite chi hipahlou ka hi
aw. Himahleh, hiaite kilawmna,
nopna leh ei lungkimna tan lel
ahihkhak ding lauhuaisa ka hi zaw
hi. Pathian lungtang sukha program
i bawlkha hia? Huaikia gentaklou,
eimah mah hiai i program zatten
hon sukha hia? Chihte kidot huai
sa ka hi.

Tulai khovel na nana a dingin in tuh
i biakna programte uh upto date
theih mahmah, a design, a color, a
lep dan leh a presentation leng
hoihthei mahmah hi. Himahleh huai
ahih kawmkawm in i biaknate

‘program oriented’ chihtan lel
khong ahihkhak a ‘spiritual ori-
ented’ ahihkhaklouh ding lauhuai
kasa hi. I Biakna program bawl
dan apan in leng i khamit leh
khamitlouhna hong kilangthei om
hi. Program a tan nei dingte i hawm
dan, kuate/kua huntan i pemun
deuha, a fel mohlou khat i
hazatman a khenkhiat teitei na dia
program bawl chih peuh i hikha
hia? Aleh lamah kua hiam khat i
deihsak ahihman a akop a thuah a
hun piapia mai i hi hia chihte bang
leng ngaihtuah tham kasa hi. Ei
lungkimna, kipahna leh nopsakna
dan tan lel a program bawlin
Pathian Kha Siangthou nawl-
khinna leng hithei mawk hi. Huai
bang biakna in kuamah khalam
sukhalou in biaknate nuam bang
mah leh sukhak taktak neilou
ahihman in kuamah kikhekna
tunlou hi.

3. Ngaihdam hileh leng
Ngaidamlou (Forgive but not
Forgiving)
Huai banah i tulai Khristian khovel
a adah huai mahmah nawn khat
ahihleh, mi ngaihdam ut himahleh

a ngaidamtu hih utlou chih himawk
hi. I innkuan sungah apan in enle,
Nupa kal kingaihdamlou tampi
kitengkhawm hamham hikha ding
hi. Huai banah Mou leh Tekpi,
Tekpu kikal a kingaidamlou tampi
ki-om hi. Mou in apasal Nu, a
pasal Pa “Nu/Pa” chihpih
nuamvetlou chih bang om. Tekpi,
Tekpu in leng amou tanu banga
pomtheilou kamsiam kituh louh,
bang hiam ahihleh dawng dinga
kikamsa aom chih himawk hi.
Angaidamtu hih ding haksa sa
mahmah, bang hiam senna,
manna, niamna dan a ngaihtuah in
ngaihdam theihlouh hinkhua toh
khosa kitam mahmah ding hi.
Huailou in a lianzaw ah i khotang
ah enle hang, a tomchik a genin
‘kingaidamloute’ i hi mai uhi.
Bangziak huai gen ka hiam i
chihleh, i social media zatdan uh
a chetna hoihpen ahimai hi. Hiai
bang kingaidamlou khotang i
hihziak ua, buaina haksatna
thakhat thulou a tung pahpah
himawk, bangziak a hiai bang
hithei hiam i chihleh,  a
kingaidamloute tuh a kithukdia
mansa i hihziak uh ahi.

I Khristian hinkhua ua i Khristian
na uh kilatna hoih penpen tuh ‘Ki-
ittuahna’ leh ‘Kingaihdamna’ ahi
(Jn. 13:35; Rom. 13:8; Kol. 3:13).
Hiai tegel tuh i hinkhua ua i taksap
penpen uh ade aw chih huai kasa
hi. Huai bang ahihziakin, tuma zek
a i district ua thunei lianten khotang
leh saptuam heutu makaite asalhna
uh tuh a zumhuai mahmah ahi.
Gingloumiten i hihna uh hon
muchian, hon theichian lua uh, huai
dungzuiin a guhlangzen a hong
gingloumiten Khristiante hon sal
bang tuh zumhuai mahmah hi.
Miten Khrist batna eite apan mulou
eivoi, ei leh ei kisu-mualphou, i
Khristianna kuaman etlahhuai
honsak saklou. Ki-it tuahloute,
kingaidam theiloute i hihchiang ua.
I biakna tantan genphak hilou
kuaman eilaka om lunglut huai
saklou, uthuai salou. Mi’n
zahtakna leh etton dia hon koihlou
in sumsinna, sumdawnna leh anek
na ding ua hon en hilel, dahhuai
mahmah hi.

4. Dongtu Pekhetu Hilou (Re-
ceive but not Giving)
Ei Khristian kichite hinkhua a

hoihlou hong kilang nawn khat
ahihleh, a dongtu hih ding ahitheitan
a apekhetu hihlouh ding chih a
hinawn zel hi. Khristian hinna
taktak kipatna bulsuut le
‘piakkhiakna’ akipan ahi. Huai tuh
Pathian in atapa tang neihsuh hon
piakkhiakna a kipan ahi chih i
theihthak deihhuai i sa hi. Huai
paidan leh chindan mah nei a
piakkhiakna hinkhua nei dingin Lai
Siangthou in hon sinsak hi.
Sawltakte Nasep na a thusinsak
hoihmahmah i muhtheih tuh, “lak
sangin piak in lungkhong a nei zaw”
(Nas. 20:35) chih ahi. Huaikia
hilou in, piakkhiakna pen supna,
manna hilouin tampi a gualzawlna
i ngah na dingin kong honna ahi
chih Lai Siangthou in hoihtakin hon
sinsak hi (Lk. 6:38; Mal. 3:10).
Hiai bang sinsakna hoihtak toh kipi
i kichih lai a khovel thilte thuzoha
om in huaihamna, duhamna, leh ei
a lou ding tantan nasan deihna toh
i khosa uhi. Bangziaka, i voter list
te uh siangthou zoulou, bang ziak
a adik bang a asite sikhin chia re-
port bawl ngamlou, sum le pai
hamphatna i taan khak ding
lauhman khong hi maimah ding

maw. Hiai bang lungput ah tuh
piakkhiakna chihte gamla mahmah
ding maw. Bangziak Government
apan fund hong paite atang dia
kilawmten tanglou nak, bang ziaka
atang ten le Government in hih ding
achih bang a hihlou? Amuh ding kia,
a lak ding kia, a kholkhawm ding
kia ngaihsutna ziak ahi.

Hiai bang lungput i Lai Siangthou’
sinsakna toh kikalh ahi. I Lai
Siangthou hon sinsak dan leh khovel
hon sinsak dan kibang hetlou om
hi. Lai Siangthou in i piakkhiak tam
leh pung semsem a chi a (Pau. 11:24

– 25; 19:17; Nas. 20:35) khovel
ngaihdan ah bel piakkhiak pen
manna hi a, lakkhawm tampen
punna ahi chih hi. Pathian hon sinsak
pen ginna toh zuih ngai ahi. Himahleh,
huai bang a i hihchiangin i neih, i
kholkhawmte Pathian in hon
kepsaka amanpha in akhuah tou hi
(Pau. 10:22; 11:25). Pathian for-
mula ah hauhna, kipahna leh
lungkhamna omlou a, mihing
lemtheihna zang tomchik sunga
tampi kholkhawm ding lakkhawm
ding i chih chiangin dahna leh
lungkhamna in hon buak hi (1Tim.
6:10).

Thanlon Pressbytery khawmpi lohching tak a zoh ahihmanin Pathian
kiang ah kipahthu genni.  Agenda kipiate, thupuknate Toupa leh A gam
a ding a khanna thupitak ahihna dingin panpihna ngen ni.

- Lun Suantak

Hinkhua ah haksatna alian-le-aneu, ahau-le-azawng, apil-le-asiam in
tuak chiat a, kua mah apumpelh thei omlou hi. Khovel a mi hausa
tungtuang apoimawh teng uh leh adeih teng uh neizou phial Millionaire-
te, multi-millionaire-te in zong haksatna ana nei thou uhi. Millionaire
John D. Rockefeller in, “Ka sum-le-paaite mite muh in tam nanleh
lungkimna kanei kei, nipikal khat a dollar 3 lalut te bang in ka genthei
chi hi. Millionaire John Jacob Astor in zong, “Leitung a mi hehpih huai
khat ka hi/ I am the most miserable man on earth” chi hi. Millionaire
khen khat bang, haksatna atuak ziak un ahinna uh amauh leh amauh
kila mawk uhi. Bank International President Leon Fraser, ahinkhua
kichim taak in amah-le-mah hinna kila hi.1 Mihing apiang taphot, hinkhua
a haksatna tuak lou ding leh pumpelh thei a omlou ziak in, haksatna toh
kisai theih chian apoimawh mahmah a, tuabanah, haksatna tuak chiang
a zong zoh ding dan zong theih poimawh hi. Tuaziakin, hih article
tungtawn in maban ah haksatna tuak chiang a kalsuan ding dan kong
kum ut hi.

1. Khovel a Haksatna kipat
dan leh haksatna
Bible a Genesis/Pianchiil bung 1 na
i etleh, Pasian in khovel leh sung a
asilsiamte a en a, hoih asa chiat chih
kumu hi. Pasian amauhte asiam in
haksatna ana om sak kei hi.

Hinanleh, Adam leh Eve in Pasian
thupiak amang louh ziak un, Pasian
in khovel asiamsia a, hih samsiatna
ziak in khovel sung a teng miteng
in haksatna tuak chiat hi.3 Rose
pak hoih leh etlawm napi, akung
ling (thorn) toh kidim in amel

huphulh huai in ki langh hi. Rose
pak etlawm pen aling huphulh huai
toh a om khom mah bang in,
khovel ah haksatna leh nopna zong
om khom hi.4 Hibang a thil nih ki
lomlou om khom theih apat a theih
khiat theih ahih leh, khovel ah thil
akituak te omkhom theih lel ahi.
Tua ahihmanin, khovel ah nopna
ban ah, haksatna a om ding mong
ahi chih pom siam ngai hi. Banah,
tuak tou zel ding a lamet ding ahi.
Jesu na ngawn zong khovel a
tatkhiatna na sem ding a hong pai
lai in, apiang apat in haksatna ana
thuak tou tou a, vuak lup tan ana
tuak hi.5

2. Nidang toh Tukhang a
Haksatna kipat dan kibang lou
Nidanglai pu-le-pate khang toh tu
khang aki khiatna tampi om hi.
Nidanglai in pu-le-pa te khang ah
thagum in nek ana zong ua, tun
khang ah khovel khangtou ziak in
lungsim pilna toh ki zong ta hi.
Tuaziakin, tukhang pen
Psychology world kichi ta hi.
Lungsim pilna zang a naa ki sem
ahih taak ziak in, nidang lai sang in
tu khang ah haksatna kipat na tam

zaw ta hi. WHO (World Health
Organization) te muh dan in
damlou 100 lak ah 95% te lungsim
natna nei ana chi uhi. Japan gam
pen Asia sung ah gam khanglian
leh hausapen te lak ah chiamteh
theih khat ahi. Banah, US,
Canada, leh Europe gamte ahausa
leh akhanglian in kichiamteh hi. Hih
gamte ahauhna ding uh leh
akhangna ding ua lungsim tampi
seng a na semte ahih ziak un, a gam
suang uah mah-le-mah hinna kila
a rate sang mahmah chi uhi.6 Pu-
le-Pate hun lai sang in tukhang ah
hinkhua ah haksatna tuntu tamta hi.

3. Pasian mizakte in zong
haksatna ana tuak uhi
Hinkhua haksatnate in anok
chiang, mailam lam-etna teng
tuimei theng mah bang kisa zel a,
khat vei vei bang Pasian in hong iit
nawnlou a, hong taisan bang kisa
lai hi. Hinanleh, hih pen 100% dik
khin lou hi, aziak pen khovel
Pasian in asamsiat sa ahih man a
sung a hing leh damlai teng in
haksatna tuak chiat hi. Pasian itt
mahmah te leh Pasian mizak mi
thupite in zong haksatna ana tuak

uhi. Amauhte in zong haksatna ana
tuak chiang un beidong kisa un
Pasian kiang ah ahinna uh la ding
in ana thum tazen uhi.

Israelte khangthu a Pasian mizak
leh mithupi mahmah Mosi (The
pillar of the Old Testament) in zong
Pasian kiang ah ahinna la ding in
ana thum hi (Num. 11:15). Jawlnei
te lak a ahangsan leh achihtak ziak
a angaihsang huai Elijah ahi. Kial
(famine) kum thum leh akim sung
teng Pasian in Elizah avak a, misi
akaih thou a, banah, Carmel mual
ah, Vaan a pat a meikuang sam khia
a, Baal siampu 450 tung a gualzou
pa hi. Pasian vangletna atheichian
mah mah ding pa, hun paisa a
Pasian vangletnate gelpha lou ahi
ta ding a, Jezebel in that ding a som
in, ahinna humbit ding in ana tai
(Run) a, lungkia in Pasian kiang ah
a hinna la ding in ana thum hi (1
King 19:4).7 Banah, ginna a
mithupi leh a etton huai Abraham
ahi, Pasian a gintat leh muang ziakin
athupiak mang in, a innkuante leh
amite nusia a atheih ngailouh
gamchiam(Canaan) zuan in ana pai
hi. Abraham Pasian sawlna bang

in gamchiam atung a, hinanleh hun
sawtpi a ngak nung in zong Pasian
thuchiam bangmah tangtung a
omkei a, banah mit a muh theih ding
in zong bangmah om tuan kei hi.8
Hih hun in Abraham zong lungkia
leh beidong in om a, Pasian plan
lohsam sa in, Pasian plan atung na
ding in amah pilna zang in a silanu
Hagar toh ta pasal Ishamael nei
uhi.9 Abraham zong haksat hun
atuak in lungkia in aginna bahsamin
lam a napial khial kha hi.
Igensateng banah, abelam chingna
a Pasian in a ompih dan thei chian
mah mah napi, khonung a Pasian
in ataisan sa a, Gamdai lungkia leh
mangbang a kap David ahi. Pasian
thupiak bangin Siampu Samuel
Bethlehem khua ah va pai in
Israelte kumpi dingin David thau
va nilh hi. Sawt lou in, David in
kumpi Saul leh asepaihte in alau
uh Philistian sepaih mi lian leh hat
pa Goliath that hi. Hih hun in David
lunggel in Siampu Samuel in kumpi
ding a athau a nilh pen gimnam
mahmah sa in, tung dek dek ta leh
kilawm sa mahmah ding hi.
Hinanleh, kumpi Saul lungsim siat
ziakin David thah dingin gam delh

a, hua kipat in David ahinkhua ah
gentheihna kipan a, lunggim leh
mang batna in makaih tou hi.
Kumpi Saul in kum 10 sung ving
veng thah ding in gamsa delh in delh
hi. Dr. Dawngzathawng in hichi in
David kammal ding gelh hi. Kei
David hileng, “Siampu Samuel
Pasian mizak hi a, agente dik bei
jel hinapi kei toh kisai a athugente
pen dik lou leh tangtunglou diing
houh ahi de aw, ka tuakte afuh lah
omlou a, kei vangsiat ahi de aw,
ka mai khimkhua mial e” ka chi
ding chi hi.10 David zong kumpi
ahih masang in hatsakna ziak in
lunggimna leh beidongna avum val
in ana tuak a, tuaziak in, Psalms
sung i et leh abei dong dan tampi
kimu thei hi.

Toupa aw, ka thute ah na bil hung
doh (Sam 5:1); Toupa aw, abang
chia a gamlapi a ding na hia? (Sam
10:1); Ka Pasian, ka Pasian, bang
ding a hung paisan? (Sam 22:1);
Toupa aw, hung sam ding hi ing;
ka suangpi, kei lam ah na bil bing
sak ke’n (Sam 28:10) Pasian aw,
ka kikou husa na za inla, ka thumna
ngaikhia in (Sam 61:1); Ka hinna

in Pasian chouh angak a, amah
akipan in ka hutdamna ahung pawt
ding hi (Sam 62:1); Ka phat
Pasian aw, dai dide ke’n (Sam
109:1)11 chi in kumpi David in hun
tampi ah Pasian ngak in ana sam
tazen hi.

4. Haksatna zoh theihna ding
thuguk
I gensa bang in, nidang sang in
tukhang ah haksatna tun atam zaw
ta hi. Khovel ah nopna a om bang
in haksatna a om ding mong ahi,
hinanleh mi khenkhat in haksatna
atuak chiang un apom siam thei kei
ua, lametna bei sa un, amah-le-mah
hinna kila uhi. Charlie Chaplin in,
“khovel ah bang mah aom suak
omlou, nabuaina leh nakipakna
zong om suak lou ding” chi hi.
Hinkhua a haksatna in a hong nok
chiang a zohtheih na thuguk ahih
leh Charlie Chaplin gen bang a,
nopna tom nou khat ahih bang in
haksatna zong hun tomnou khat
sung lel ding ahi. Banah, Pasian
mite in haksatna ana tuak chiang
un Pasian muang in thuakzou tak
in in mailam not tou tou uhi. David
zong kumpi ahih masang in

haksatna tampi ana pal tou hi.
Tuachin Pasian athuchiam ah agin
om a, avai zekai bang nanleh ahun
tak in Kumpi touna (seat) pia hi.
Khat vei vei Elizah bang in
haksatna ziak in lohsam kisak hun
om ding hi. Elizah in haksatna
atuak lai in zong Pasian thu amang
a, kumpi ding in Jehu thau nilh a,
tuabanah, amah sep ban sem ding
Elisha thau nilh hi. Amauh tegel in
amah zohlou teng zou uhi.12 Elizah
bang a bang jah in haksatna in hong
subuai nanleh Pasian kiang mah a
ki tulut a adeih bang a om ding ahi.
Pasian mite bang a dohzou,
ngakzou leh thumang tak a omte
in, haksatna apat in Pasian
athupina muding ua, amauh
tungtawn in mite in Pasian thupina
zong mulai ding uhi.

CONCLUSION
Khovel ah Suun-le-zaan dung zil
in haksatna leh nopna kikhel a,
haksatna pen adam teng in atuak
ding a bel seh khat ahi. Kumkhat
sung a huihpi guahpi bang zah vei
hung om ding chih ki gentheihlou
mah bang in hinkhua ah haksatna
bang hun a ki tuak ding leh bang

chi bang a ki tuak ding chih ki theilou
hi.13 Bang hun leh bangchi tung
nanleh Pasian in hong iitlou man
hilou in, Pasian in haksatna tung
tawn in a thupina hong muhsak ut
ziak ahi jaw hi. Tuaziakin, haksat
hunchiang a zohna ding in Pasian
mite bang in ei mah pilna suang lou
a, Pasian mah belh a, thuak zou leh
thu mang tak om ding ahi. Toupa
haksatna na tuak chiang a zou thei
ding in thupha hong pia ta hen.

Rev.Dr. Kh. Khaizakham

Mihiamte hih mak tak a ki hi e! I haksatna thawk laiin ei dapi
ding sangin ei eulau ding a tam jaw mai sek hi. Vangsiatna tuak khat a
um leh, “Bang a bawl khial ziak a dia aw!” tiin ila pau pai pai sek ui.
Eiuh bep i hi puau. Bible ah le ala um hi. A pian apat mitthum pakhat chu
“ama sukkhial ziak ahem, a nu leh pa suk khial ziak?” ti dawtna a um
ngal hi. I Lalpa’n chu Pathian lopina kilat jawkna ding ahi ala ti ahi
(Johan 9:2-3). Kuangsiatna apat suakcha ham ham Paul leh a chuanpite
Malta tuikual ah a kaih lai un thing lawm lak ah gul khat in Paul kha a
chu ta mai a. A gam mite’n kin taka a genkhum uh chu, tual that a hia,
tuisuagiat apat suakcha maleh phuba lapa chun a hin ding phal lo ahi ala
ti tho tho ui. Himaleh, a thi lo ziakin mak a sa kit ua, Pathian lopina a
hung kilang kit ahi. Nang haksatna tuakna ah le zia guala hung en mai
sek mi um ngei ina. Himaleh, hepitu Pa thununna a hi thei a, a thiltup gun
jaw a um ziak hi sek ahi.

Pa ei thununna hih vak ngaitua
thak hitiu:
Pathian cha ei thununna hih
hepina ziak a hi ti i muu hi
(Hebraite 12:6). Pathian cha khat
i hi nungin Ama dawi lo guala i
chawn tak leh a cha tak tak i hi
kilatna chu ei thununna hung tung
sek hih ahi. I thawk lai in a nuam
puai. La ah i sak zing uh hi lo ahem?
“Pa thununna ka thawk lai in,

lungngai mitthi’n ei chum hi nisin
in” ti hih nuam lo hial ahi. Himaleh,
thawk mualsua nung ah chun ga
thamuan um a hung ga sek ahi.
A cha la hi ta, a hung hepitu in
a hung sukdikna ahi. Nu leh pate
chu i he chiat ui. Khawlai ah
naupang dang chu bang gualin um
leu le iva buaipi puai. Himaleh,
buaina siam lak ah i cha pang leh
chu va kodawk in, inlam ah zilgaih

ding i hiu. Ei cha a hi ziak ahi. Zia
guala i thunun hih sukdikna ding ahi.
Zia mama chu Pathian in a chate
chung ah a bawl chu ahi. Chuti chu
a hi leh ei thununna hih bang gualin
haksa maleh kipak thu i gen jawk
ding ahi tai. A ziak chu a cha i hina
kilatna a hi tak ziak ahi.

A hung thununna tawh kituak
in hung dawm sang ding ahi.
Ama matchak dinga a hung siam
guatna chan chan in hung thunun
ding ahi. Thil tam tak la bawl thei
taklo dinga kawih ding ahi. La
sukkhial ziak hi khel lo ah patepna
le tuak nalai ding la hi. A hung
patepna a san dan tawh kituak in
hung mang ding ahi. Job kha
ngaitua in. A lawite khan chu
ngawna ding a hawl ui. Himaleh,
Job kha Pathian in a mat nawpna
a sang ziakin a patepna le a sang
mai ahi. A thawkna kha a huaisiat
dungzuiin tuni tiang ah hin
kithamuantuana ah i mat zing uh a
hi ta hi lam! Nangin le patepna la
tuak tak leh mang phachuam in.
Midang a dinga a hung mat nawp
a hi ziak a hi sek hi.

Pathian in gingtute chung ah a
nasep dan

Mi tam tak chu i khauh takluat
ziaka thuak sek i hiu. Jakob hih
la ngaitua kha sek em? A pu
Abraham leh a pa Isak tawh a
kibang lo mama ziang ui. Sukdik
a ngai a, thunun a ngai hi. Tichun,
a nawpsakna insung chu nusia in
a pute khua lam ah a jam a ngai
a. A ji ding lawna leh a gan gual
ding lawna in kum sawmni a va
vaitham ahi kha. Ama a khauh
mama ziakin a pu khauh mama
Laban tawh suktuak in a um hi.
A hung kilekit lam in le sukdik a
ngai zing nalai a, Jabok lui gei ah
a kibawtpi pa chun a khelgu a
mekpel piak a ngai hial ahi. A pa
a thepna min, Esau ka hi a ti kha
Pathian in a hemil ngai puai.
Tichun, a kibawtpi pa khan ei tha
in a ti lai ah, “Lei maljawl masang
sia tha pua’ng ka” a ti lai in “La
min bang ahem?” tiin a hung
dawng ta mai hi. Maljawlna a
chan tak takna dinga chun a min
gen daw a ngai ta, “Ka min
Jakob ahi” ti a ngai ta ahi kha. A
min a gendaw phat in, Jakob hi
talo in Israel hi ta ding ahi dan a
hil ta a hi kha. Ngaitua tiak, zia
Jakob Pathian hin ei le sukdik tei
tei ei guat sek ala hi (Genesis
32:22-32).

Ama i naih jawk diakna dingin
ei sudik sek ahi. “Higenthei ah ka
um ma khan ka la vakmang sek a,
tuhin vang la thu ka jawm tai” ti
hih a umjia la muchian ta na em? A
pawimaw nalawm lawm e maw!
Zia hih hechian masa sa chu a
vangpha a hi mai hi. Ei hepitu Pa
hin ama tawh kinai cha ah um zing
dingin ei dawih a. I vakmang gamlat
guat tak leh ei sukdikna dinga chun
a mat thei thei a hung mang mai
sek a hi hih! Himaleh gingtute’n i
thawk sek uh hih gawtna ei pua,
sukdikna a hi jaw sek hi. Zia guala
sukdik ah um David apat
maljawlna i dawnteu hih a manpha
nalawm lawm e! La lungngaih hun
ah la sim sim sek Sam labu hih a
tamjaw ama apat i muu chu ala hi.
Khangtin ah a mite ettawn ding
Pathian in a kawih sek hi. Mi
dang a dinga maljawlna hina dinga
a thawk uh ala phal sek hi.
Ecuador gam ah Auca te- Waorani
namte kiang ah chanchinpha
puaklut gua Jim Elliot, kum 28 pha
pan leh a lawite Nate Saint, Ed
McCully, Peter Fleming, leh Roger
Youderian te’n thina huaisia tak
ava tuak ua, a lungsiat mamau
namngawngte chun ala that in

luidung ah a luang uh lakdaw a hiu
a. Sapgam ah khanglai tam tak
chodawktu in ala pang tau ahi. Jim
Elliot ji Elisabeth Elliot leh Nate
Saint suapinu Rachel Saint chu zia
thingtangmite lak ah chun ava kuan
kit ua, a pau uh zil in chanchinpha
a va gen ua, Waorani te lak in Jesu
Khrist gingtu tampi a um tau ahi.
Elisabeth Elliot hin lekhabu le tam
tak ala zik a, a minthang diakte chu
Shadow of the Almighty, Passion
and Purity leh Through Gates of
Splendor ahi. Gingtute a dinga
kitilkhauna lekhabu man pha
mama ahi.

Mi tamjaw diak kitilkhauna
dinga thawkgimna huaisia diak
a phal hi. Tulai hun ah gingtute
thawkna ala ziktu Richard
Wurmbrand in Tortured for
Christ ah sukgentheina huaisia tak
tak ala zik hi. Ama ngei le Jesu min
ah suangkul a tan sung kigawm chu
kum 14 ahi. Tulai hun ah
sukgentheina thuak lak ah a huaisia
mama ah kigen chu Brother Yun
hih ahi. Ka lekhabu nunungpen
Gawtui Nunung ah khan a
chanchin sau tak ka hung zik hi.
La sim sung ah la mitthi a pawt lo

hial leh chu mi lungtak mama hi ding
la hi. Ka vel sim chan in ka mitthi a
pawt hi. (Kei chu mi lungchang pha
ka hia, thil dang ah kap ngai kei
puai. Himaleh, mi lungchangphate
mitthi kai dawk sek chu Pathian
thu a hi ti hih ka muchian tai.
Hyderabad ah KWS Retreat
2026 ah Worship Team in Thisan
Lu kiti ei sakpinau ah ka mitthi kha
thiak seng lo ka hi). India gam ah
Orissa state ah Australia apat
missionary ah hung kuan Graham
Staines leh a chapate 2 naupang
cha gel a Pathian thu gennau ah gari
sung ah a hallup uh kha India gam
ah gingtute a dinga chun kitilkhauna
hi zing ta ding ahi. Zia haw hi chu a
vangpha a hi mai ui, lei ah a thawk
uh huaisia maleh a khang khang ah
gingtute ettawn a hi tau a, van ah a
chan ding uh lah gen gual lo ah
thupi ding a hi kit nalai a!

Ahileh eiuh lah?
A cha i hi leh ei sudik tei tei ding
ahi. A nawp nawp bawl a, a du
du ne a, a du du dawn a bangma
haksatna le neilo, dam thei jaw
bang ziang haw hih la eng ziang sek
em? “Mi nunsiate vangphat dan ka
mu phat leh, mi kiletsakte chu ka

mitthip kha sek” ti bang hih i Bible
ah ala um ei vei (Sam 73:3). Aban
le ala sim zawm in. Mak la sak sek
chu Sam ziktu hin le mak a sa ahi.
Himaleh, ziate hih cha hilo a hi ziak
ua sukdikna tuak lo a hi mai ui.
Gamla tung man lo ah sukdik pai
pai ding chu i hinkhua ah Pathian
thil dawih ahi.

Patep taak ah ei ngai leh kipak
hitiu. Nu khat in hiti hin a gen a,
“Kei pen tak hi maw zia gual lawm
ah lei patep ziang?” Ahi sek mama
hi. Ei pen tak Pathian in patep tak
ah ei ngaih a, sukdik thei a ei vak
kawih sek hih a thupi hi. Ngaisak
kham lo ah kawih mai mai dingin
vang kiphal puai tiu. Pathian in ei
sukdik a hi leh ei matnawpna lian
jaw a um ziak a hi sek hi.

Pathian mite’n bang atia
haksatna tuak sek ahiu em? Zia
hih a khang khang ah hung
kidawng pek dawtna chu ahi. Zia
hin gingtute ginna chu nasa takin a
patep sek ahi. Mi sang ah vangsia
kisakna, mi sang ah dam theilo
kisakna, mi sang ah genthei chuam
kisakna ti haw hin gingtu tam tak
chu ama kilungsia (self pity) in,

Pathian chung hial ah le vuina,
thasiatna a tun thei sek ahi.
Himaleh, Pathian thil guan khat chu
ala um sek ahi. Ka lekhabu ah ka
pan sak sek, Holly Snell leh
Heather Gillion te unau chanchin
hih ahi. A pa ngaitak un ma tak ah
a thi san pul do ah a um zing lai un,
tha kua bep hi pan a, a pawsalteu
tui lak ah tawikhial in a hung thi
tau a. Kum khat le ting lo sung in a
nu tawh in khat ah meithai pathum
a um khawm ziang tau a. Kuama
va khawlai lenna dinga thip talua
insung chu a hi mai tau ahi.
Himaleh, Pathian thiltup a hung
muchian nungun a thamuanna thu
uh chu lekhabu in Dancing on My
Ashes kiti chu a hung zik tau ahi.
Tuhin America gam ah thamuanna
thu gen in seminar lian tak tak ah
thu gen in a pang tau a, mi
lungkham leh liangvaite thamuantu
a hi tau ahi. Gawtui Nunung
lekhabu ah pek 180-188 sung kha
avel velin ala sim kit in, la mitthi a

luan tawh kigualin thamuanna nei
inla.

Zia cheng apat hin le vak
mu thei mai inla. Hepitu Pa
Pathian hepina ah chun thununna
a pang zing hi. Thunun law lo
khawlai nau gual mai dingin ei
kawih lo ahi. A cha duatlai la hi
ziakin a hung kansui a, a hung
enzui zing hi. La petmang ding a
phal pua, la gam mang ding vang
vang a phal puai. Ziaziakchun aw
nem hiau cha in ei ko sek a hi. Tu
ah la sim zing thu hi mang in a hung
kihopi a hi. A thu la ngaih ahem,
la sim ahem, a pakna la la ngaih
ahem la sak ahem mangin aw
ngatcha in a hung kihopi sek hi.
Zia chu ngailo ah la hung um sawt
phat leh ngai deu in a hung ko sek
hi. I ngaih diak lo leh chu aw sang
deu a hung mang ta sek ahi. A aw
nem ngaite a dingin aw sang tak a
ngai puai. A ko lai hin dawnhu vak
mai in.

‘Asinsa thuhilhna dik midang sinsak thei leh selhat mite siam louh
tangsak thei ding a sinsak a om thugin muanhuai lenkip mi ahi
ding hi. ‘ TITAS 1:9

Thupatna
Saptuam khat haat ahi chih I theihtheih na ding in, milip tamna, biakinn
hoihna, program tamna, ahihkeileh biakna hun a nuamtak a hun zatna
kia toh tehkhin theih hilo hi. Hiaite ahihleh saptuam khat a ding a
pawimawh mahmah ahihhang in, saptuamte kha lam a hoih tak a, a
khangtou taktakna ahi chih hon lak kimlou hi. Saptuam khat in na tampi
sepding nei napi in thugin leh thutak a kichiilna nei hetlou ana hi thei hi.
Mite lakah minthang napi in khalam ah a piching lou thei hi. A piching
mahmah banga kilang napi, Pathian’ Thu apan gamlapi in om theih mawk
hi. Huaiziak in, salam a khan nate a kitaiteh zawlou in, saptuam vai
kidot chiang mahmah inleng, ‘na kisinsakna uh a hoihna hia?’ chikhong
in kidong thei zelle hoih mahmah ding in gingtak huai hi.

Thugin diktak pen saptuam hinna
ding leh Pathian thu a ginomna
dingin a poimawh mahmah ahi.
Thugin i chih chiang in Theology
sinte, pastor te leh seminary kaite
ading kia hilo hi. Eite’n leng dotna
i bawlsek uh ‘Pathian kua ahia,
mihingte kua ahi uh hiam, khelhna
bang ahi hiam, hotdamna bang ahi
hiam, Jesu Christ’ nasepna bang

ahi hiam, Khasiangtho’ nasepna,
saptuam, leh Christian nuntakna
bang ahi hiam’ i chihte huamkha
vek hi. A tom in genle, thugin in
Pathian kua ahia chihleh bang ahia
i gintak uh chih hon chiansak hi.
Saptuam khat Thugin ngaihsak
louhna peuhmah tuh, gammang chi
in genle a dikpen mai ding.
Huaiban ah zalen mahmah ding ua,

tulai pau in genle, Liberal mahmah
ding uhi.

Sawltak Paul in Timothy leh Titus
kiangah a, a laikhakte ah thuhilhna
diktak (Sound teaching) a
pawimawhna thu hahgen mahmah
hi. Timothy kiangah a, a hinkhua
leh a thuhilhna te a pilvang dingin
hilh hi (1 Timothy 4:16). Titus
kiangah leng ‘Asinsa thuhilhna
dik midang sinsak thei leh selhat
mite siam louh tangsak thei
ding a sinsak a om thugin
muanhuai lenkip mi hi ding in gen
hi (Titus 1:9). Hiai a kipan in Mimal
khat, a thugin a, a muanhuai ding
poimoh lua ahi chih i muhtheih hi.

Thugin Diktak I Chih Bang Hi
Hiam?
Laisiangthou toh kituak thugin i
chihchiang in Pathian in A hatkhum
Lai Siangthou sungah Amah, Ama’
nasepte, Ama’ tup leh ngim, leh
Ama’ mite tungah Ama’ deihna a
hon lahkhiak thute ahi. Mihing’
suangtuahna, eima’ deihteelna,
tawndan, leh misiamte’ thugelh/gen
a pan a hong piang hi mawklo hi.
A kibulphuh taktakna Pathian’
hatkhum Laisiangtho ahi.

“Diktak” kichi thumal i etnawn
chiang in a hoih, a chidam, a
kilawm chihna hipah hi. Huaiziakin,
Thugin Diktak pen Laisiangthou
thutak tawh kituak leh kha lam
khantouhna hon tuntu ana hi zaw
hi. Paul in Titus kiangah thuhilhna
hoih tawh kituak thute hilh in
anachi hi (Titus 2:1). Thutak hilou
thuhilhna leh Pathian’ thumanna
apan a mite hemkhethei thuhilhnate
a pan a kiveng dingin leng gen hi.
Huaiziak in, Thugin diktak i chih
chiang in Pathian’ Thu toh kituak
a, Lai Siangthou’ thute gintakna
hipen mai hi.

Lai Siangthou Thuneihna a
Laizangpen a a om ding ahi
Saptuam in Thugin diktak a
kisinsak leh letkip theihna dingin
Laisiangthou thuneihna apom ding
ahi. I genop tuh, Lai Siangthou pen
za a za a gintak a, a sung a thute
Pathian’ hatkhum mah ahi chih a
gingtak ngai hi. Huchi ahihlouh
chiang in, ginlelhna tungtawn in
bawltawm leh mahni a kipan suak
thute kihenlut nuam mahmah hi.
Reformation hun lai Sola
Scriptura chih thu ana piang a, hiai
inLaisiangthou tuh Pathian hatkhum

& Pathian’ kilakna bukim ahi a,
hotdamna ding in laibu dang
poimohlou hi ana chi hi.

Paul in Timothy kiangah
‘Laisiangthou peuhmah Pathian
hatkhum a piak ahi a; huaiziak
in thuhilhna ding, taihilhna ding,
bawlhoihna ding, diktatna lam a
kichilna ding in aphatuam hi. ‘
ana chi hi(2 Timothy 3:16).
Laisiangthou in Pathian’ mite
nna hoih chiteng sem ding a
kimtak a kivan a akimtheihna
ding in. Huaiziakin, Saptuam in
mihing a kipan ngaihtuahna hong
suak leh Pathian a pana a suak
thutak kibang dan a apom
ngeilouh ding ahi.

Ahihhang in lauhhuai kana sak
mahmah nawn khat ahihleh,
Laisiangthou thute gengen napi,
ban ah gingta na pi in, saptuam
kivaihawmna a neuchik leng mun
neilou in omthei mawk hi. Huaiziak
in kidottuak mahmah tuh, Pathian’
thu (Lai Siangthou) i zang uh hia?
Chih hizawlou in, Lai Siangthou
sung ah i kibual uh hiam, ahihkeileh
Lai Siangthou I kipisak uh hiam?
Chih hizaw ding hi.

Bangziak a Thugin Diktak
Pawimawh ahia?
Amasa pen in, thuhilhna diktak in
saptuam pen thugin diklou a panin
a veng hi. Paul in Ephesus upa te
kiangah “Ka pai nung in na lak uah
ngehangte ahong lut ding ua,
pawlte ahawi kei ding uh chih ka
thei hi. 30Noumau lak a mi
nangawn, nungzui pawlte amau lam
a kaimang ding in thu tuam gen na
hong om ding uh.” chi in ana gen
hi (Acts 20:29–30). Hiai vauna/
thuhilhna a kipan I muhtheih ahihleh
Thugin diklou kisinsakna pen
baihlamtak a muhtheih ana
hikhollou hi. Eisung mahmah a
kipan hong piangthei gige ahihdan
hon sinsak hi.

Lai Siangthou a kinga lou a, a thu
theisiamlou leh gingtak zohlouh
ziak in kidengdel thei mahmah hi.
Khelhna leng khelhna bang a
pomzou nawnlou, mihingte
thilhihtheihna khong suang in,
Pathian’ hehpihna I theisiam
nawnkei uhi. Berea mite’n Paul in
athugen adik leh diklouh theihna
ding in niteng in Laisiangthou
azong zel uhi. (Acts 17:11).
Eiteleng huai mah bangin thu

tuamtuam I zak chiang in Pathian’
Thu tawh a kituak hiam chih i chet
gige ding uh ahi.

Anihna ah, Thugin Diktak in
Christian a ginna uh haatsak hi. Paul
in saptuam sung ah “khenkhatte
sawltak hi ding in, khenkhatte
zawlnei hi ding in, khenkhatte
tanchinhoih gen ding in, khenkhatte
pastor hi ding in, khenkhatte
sinsaktu ding in apia hi. Huchi hileh
mihingte diklouhna khemna bang a
lepchiahpil a khem tawmtawm a om
a, thuhilhna huih chiteng a alanglang
a sep leh mutleng naupang i hih
nawnlouhna ding un” ana chi hi
(Ephesians 4:11–15). Saptuam
kisinsakna gintak omlouhna mun
ah, chihtakna vang mahmah ding a,
bang hiam hong gingzek chiang in
huailam ah awn pahpahtheih mawk
dingdan in om hi. Himahleh hoihtak
a kisinsak saptuam tuh a kip ding
a, a diklou apan in a dik a theikhen
thei ding uhi.

Athumna ah, Thugin Diktak in
Pathian biakna a lamtou hi. Pathian
theisiamlou pi in, Ama biakna hoihtak
kineitheilou ding hi. Biakinnsung
zahtaklouhna, kikhop peihlouhna leh

a dangdang ginatlouhna hon
piangsak hi. Kha leh thutak a
biakding lai, zuau bulom, ginatlouhna
leh mihing mitmei venna a pumdim
in i biakpa sang in, thilsiamte I ngai
thupi zawta maimah uhi.

A lina ah, Thugin Diktak in i
Christian hinkhua hon hatsak hi.
A dik a kipan a diklou khentat thei
ihihman in Thugin Diktak theih tuh
ei a ding in haatna hong suak
maimah hi. Thu kichian theihlouh
in, a langlang a hon septhei ana hi
law ngei hi. Ginna diktak nei le
hang huai in hon kipsak mahmah
ding hi. Pathian Lalpen’ na
theihsiamna in Amah muanzohna
hon tun a. Ginna tungtawn a
siamtansakna I theihsiam ziak in,
Christ ziak a hotdam i hihdan hon
sinsak a, eima haatna leh siamna
ziak hilou ahihdan hon sinsak hi.
Huaiziak in, Thugin pen I niteng
hinkhua toh kikhen thei himawklou
hi. Na ginpa na gingtakdan in na
hinkhua naktak in hon bawlthei hi.

Thugin neilou Saptuam
Tulai a a lauhuai mahmah thuthang
ahihleh Doctrine/Thugin in mi a
khenzak chih ahi. Hiai ngaihdan a

kipan in, tulai diakdiak in, Thugin
leh Pathian’ thute a kikupna eh
kihouna pen pelh/pumpelh sawm
ding ahi chihmawk uhi. Thuginalou
leh kiselna a va kitahlut bel thil
haihuai a hih kawmkawm in,
Doctrine leh thugin a kingaklouhna
leh theihsiamlouhna leh nawnkhinna
pen a lampi dik ana hilou hi.

Paul in itna tawh thutak gen dingin
hon ngen hi (Ephesians 4:15). Huai
ahihziak in, thutak leh itna pen a
kikhen theilou ahi. Thutak tellou
itna in lungsim a khemhai gop thei
a, Itna tellou thutak a khel in mahni
kideihkhopna hon tunthei mawk hi.
Saptuam thugin ngaihsaklou leh
thutak ngaihsaklou pen nop chi
mahmah leh khang mahmah in
kilang in, mite hip mahmah bang
mah leh, denchiang a hong buai
veve ding uh hi. Lai Siangthou a
kisinsak chiang un, gindan khat
mah gen thouthou dingua,
banghiam khat kisinsak thouthou
ding uhi.  Abawl tawm uh thu ahikei
leh Thutak hi ding ahihman in,
Thuzuau a kinga saptuam
ahihkeileh Thutak a kinga saptuam
khat zaw Samsam hong hiveve
ding uhi.

Saptuam thugin ngaihsak lou a,
mitampi zawllut theihna ding a
panla a om ngeingei leh Khrist
nungzui bawl khalou suak ding hi.
Mipi kaihkhawp in Saptuam
mohpuak hilou in, Nungzui bawl
a, Khrist in a hon sinsak thute zui
ding a sinsak ding a mohpuak hizaw
hi. (Matthew 28:19–20).

Thukhitna
Thugin Diktak neilou saptuam tuh
suangphum (Foundation) kip
neilou inn ahi. I chimah bang in,
khatvei laiteng etlawm in hoih
mahmah in kilang mahleh, huihpi
hong nung a tui hongkhang chiang
in kichim maimah ding hi (Matthai
7:24-27). Khalam Khanna ding na
poimohlua hi chih theichian
semsem ding in kisa ni. Saptuam
in kiphuhna a thak a poimoh kei a,
suangpi kip Khrist, Lai Siangthou
a i muh a hun lua hi.

- V. Nunlian

Lazar damlouhna ziak a Mari-te unau in Jesu a ngak ua, a lamet hun a
tung kei!  Jesu ki zekai sak hun sung in Lazar damlou tuh a si man hi.
Jakob kiang a Pathian in “Hiai gam ah ka hon pikik nawn ding” a
chih kum 20 nung in atangtung pan!  Abraham kiang a Ta piak ding
thuchiam om pen kum 25 nung in a tangtung a, kumpi ding a David
thaunilh ahihnung kum 21 veel in Israel pumpi ah kumpi in apang thei
pan hi. Bible a mithupite’n Pathian thuchiam a tangtun hun ding kum
tampipi ana ngak kinken dan uh ahi.

Vuah zukna ding in Elija a thum a,
a thum zoh in a sikhapa kiang ah
vuah a zuk na ding in bang hiam
sign a om hiam en dingin a sawl a,
himahleh bangmah sign a om kei.
A thum nawn a, vuah a zuk tuak
hiam enkhe dingin a sawl nawn a,
himahleh vuah zuk na dingin
bangmah muh theih a om tuan kei.

Gingtute Pathian nasep ahong tun
ding i ngak sek ua, himahleh i lamet
sang in a tung ziahziah kei hial!
Khenkhat in damna i ngen ua,
tamtak hihdam i hi kei uh!
Khenkhat tate a ding in i thum ua, i
lamen bang un i tate lah ahong hoih
hulhul kei hial ua, Pathian koi a om

hita ahia leh?  I thumna uh
vuaksuak ahi diam?  Jerome-a
kichi, Mizoram Synod Choir a
member khat testimony in ka
lungtang hon sunkha mahmah hi.
Amah lapawl a kihel, phatuamngai
tak a pang mi ahi a, a upa sisan
piak det ngai, akum a sim
damdawiin a om, a nu leng damlou
in etkol ngai in om hi.  Jerome in
leng Pathian kiang a panpihna ngen
in anu damlou damna ding in thum
a, lapawl sa dingin khual zinsan hi.
A nu’n adamlai in Jerome kiang
ah “Ka sih chiang in na ang ah
ka si ut” chi hi.  Himahleh Jerome
lapawl sa a azin kal in a nu’n sihsan
hi.  Jerome leng khase mahmah

ahinmanin “Pathian aw, ka nu ka
ang a sih ut a, nang adia lapawl
sa dia ka zin sung tomchik na
ngawn, ka nu hinna na lettang
theih louh na neep lawtel” chi in
khase mahmah hi.

Eive maw!  Amah, Pathian
bangkim hihthei in Jerome’ nu hinna
dakkal tamlou chik hawisau sak
laileh zaw Jerome ang ngei a si mai
ding hiven!

Kumpi David in atapa damna
dingin ann a ngawl a, Pathian kiang
ah damna a ngen a, himahleh a tapa
in a sihsan hi.  Gensiatna ding bei
khop a pahtak huai Job ngei leng
meima in a pumtuam a, bahtak in a
khosa hi.

Pathian aw koi a om?  Ka thumna
hon dawng ve!  chi in kinem tak in
Pathian na ngak kha hiam?  Pathian
lamen tak a na ngak lai in na lohsam
kha hiam?  Marty Sampson,
Hillsongs-te Gospel lagelhtu in leng
Pathian adia buaitak a kizang a,
amah phatna la a phuahphuahte
bang omzia nei ahia? chi in a ginna
2019 in kiheisan in Khristian
hoihtak hilai, a ginna tawpsan in

khristian hihna apan tawp chi in
puangkhia hi.

Joseph, a sanggamte mahmah in
hua a, a zuak lai un bang
ngaihtuahna a nei dia aw?  Pathian
koi a om e? a chi sam ding in
ngaihtuah hang!  Huaitan ah a
haksatna bei lou in apu’ zi in zuau
in ngoh a, jail ah lut suk lailai hi.
Pathian kiang a panpihna a
ngetnate’n bangmah phattuamna
neilou bang mai in ahinkhua ah
haksatna ngen phutou hi.  Himahleh
jail sung akipan in adiktatna, a
ginomna leh avaihawm siamna
hong kilangkhia in Governor hong
kai tou dop mai hi.

Mizoram a thugentu minthang
Federick in “Nupi khat in ahon
call a, ka pa un ahon khen a,
tun zaw ka beidongta, Pathian
lou ngal kingakna ding ka nei
kei chi hi.  Himahleh amah lah
a kikhawm kei a, a status-te lah
Pathian thu tel ngei lou...
huchibang mi Pathian ngak
hinkhua hilou ahi.  Pathian
ngak hinkhua zaw amah adia
ginom tak leh amah lamen tak
a omna ahi” chi hi.

Pathian i ngak hun sung a om
maimai ding, peih dandan a om a,
ut leh thumna nei, ut leh kikhawm
lou chia om maimai ding ahikei hi.
Pathian i ngak hun sung a amah
ading a thathou leh kilawp tak a i
om ding, hat gige zou kei
mahlehang ginom tak a i ngak ding
ahi.  A bul lam a kuitung lou tak a
tangthu i gente sunzom nawn ni.

Lazar damlou damsak ding a Jesu
a sap lai un Jesu kizekai sak a, a
sih nung ni 4 in tung pan nalnal hi.
A samtute lametna teng bei khin
vekta hi.  A si maimai leng hilou, a
sih nung ni 4 bang paita ahihmanin
namse ta ding hi.  Himahleh Jesu
in “Pathian thupina kilatna ding
hi” chi in a sisa Lazar kaithou hi.
Hiai bang nasep thupitak ziakin
Mari-te inkuan chauh hilou in, huai
kim leh kiang a khuate ah Jesu
thilhih naktak in hong kithang a,
thupi ngaih petmah uhi.  Hiai tuh
Jerusalem a vualzou a alutna ding
a mipite thupi ngaihna kipatna khat
hong suak hi.

Khatveivei Pathian in nang leh na
inkuan kia a en kei a, innkim leh
kiang,  khosungte tanpha en in nna

a sem zaw sek hi.  Hiai Pathian’zia
leh amah tup thupi zaw tham pen
khatveivei mihingten ki ngak zou
lou sek hi.

Jakob kiang ah “Ka hon pi kik
nawn ding” a chih hun a tun ma in
Jakob in zuau bawlna tampi thuak
a, a zi ding ah khem in om a, a pu
Laban neih leh lamte sut chi in
Laban tapate’n ngoh ua, a loh
tamveipi heilamdang sak in om a,
haksatna namenlou palsuak hi.
Kum 20 hilhial haksatna leh
bawlsiatna tampi thuak tou nilouh
hi.  Jakob in Pathian in Kanaan gam
a pikik nawn ding ngaklah
mahmah ding hi.  Himahleh
ginomtakin Pathian hunchiam pen
ngak kinken hi.  Bethel a tun ma
un haksatna tampi phukha tou lai
hi.  A u Esau amaituah ngai, ataten
tual that uh, a tanu sualluih in om!
Himahleh Pathian muang in Bethel
zuan in pai keuhkeuh hi.  Mi
Pathian ngakmite’n haksatna tampi
palsuak in Pathian a dingin a
ginomna suah tou-tou uhi.

David toh kisai a thu i theih chiat
sa ahihmanin tam i gen kei ding.
Himahleh kumpi ding a thaunilh

ahih akipan leh kumpi taktak a
apan kikal ah kum 21/22 veel
paiman hi.  Hiai hun sung in
haksatna tampi pal in, muttui tampi
luang in, mangbatna tampi athuak
hi.  Bangchituk in haksa pal mahleh
Pathian hunchiam pen a ngak
kinken a, atawp in a tangtung hi.

Elija, vuah zukna ding in a thum a,
khatvei, nihvei a thumna ah
bangmah dawnna a om kei.
Himahleh 7 vei a thumna ah
mualtung ah mei neuchik a dawk
a, huai in vuah zu ding ahi chih a
theichian pan hi.

Noa in vuah zuk louhna sawtpi,
sehnel gam ah Long alam a, kum
1 leh 2 maimai a ngak kei, kum
tampi a ngak a, Toupa thu
bangbang a hong tung ding ahi chih
gingta in Long alam tou keuhkeuh
hi.  Kum tampi nung in vuah a zu
a, a inkuan un a bit hi.

Revd. Merlin R. Carothers  in
Suangkulh apan phatna leh
Phatna thilhihtheihna chih laibu
a gelhna ah, hiai laisiangthou
thumal a taklang hi. Sam 37:4
“Toupa tung ah kipak inla,

huchi’n na lungtang’ deihlamte
ahon pe ding hi”

Hiai laisiangthou i et leh i deihlamte
Pathian in ahon pe ding chi hi.
Himahleh ahon piak ma in hih ding
khat om a, huai tuh ‘Toupa a
kipah ding’ ahi.  Kipahna toh kisai
in Paul in 1 Thess. 5:16-18 ah
“Bangkim tung ah kipahthu gen
gige un” chi hi.

Bangkim in damlouhna, sihna,
tuahsiatnate huam mah lou ding hia
maw!  Ahihleh, i tung a thil tung
peuh, mihingte’n vangsiatna hi a i
ngaihte ah leng Pathian tung ah
kipahthu gen zawk ding chihna a
suak hi.  “Toupa ka tapapa zu a
dawn a kipak” chi ding maw?

Nupi khat in tapa 10 nei in, 10-te
lak ah khat sia in adang 9 teng
mihoih mahmah uhi.  Huai nupi nu
leng a tapa 1 (khat) sia pen pawna
lua in thumthum mahleh hoih
tuanlou hi.  A tawp in kikhop na
tawm tawpsan in Pathian hehsan
hi.  Pastor pa’n ava veh leh Pathian
tung a akhasiat dan ana gen khum
hi.  Pastor inleng kon thumsak ding
aw chi hi.  “Toupa hiai ka



November  2026

PCI Messenger

29

sanggamnu, tapa 10 lak a 9
mihoih lou, khat hoih” a chih
leh nupi nu’n “Pastor pa 9 hoih
a, 1 chauh eivoi a sia” ana chi
hi.  Pastor in le kong thumthak
aw leh chi in “Toupa hiai ka
sanggamnu a tapa 5 hoih, 5
mah sia” a chih nawn leh nupi in
leng hehsim in,  “Amak e
Pastorpa, ka tapa 9 hoih a,
khat chauh eivoi asia” chi hi.
Pastorpa le hong thum nawn in
“Toupa hiai ka sanggamnu a
tapa hoih 9-te ziak a kipahna
dan thei lou, 1 (khat) siat ziak

a nang hon taisan ahihleh 9-te
se sak inla, 1 pen hoih sak ve
leh” achih leh nupinu’n a tapa 9-
te ziak a kipah ding ahihdan hon
phawk khia hi.

Unaute, Pathian i ngak hun sung
in haksatna tampi om mahleh
huaite ginna toh thuak a, Pathian
tung a kipahna i zon hamham ding
uh ahi.  Huai tuh Pathian ngakte
hinkhua ding diktak ahi.  Haksat
hun om mahleh bangkim tung a
kipak kawm a Pathian ngak thei
dingin Aman hon vualzawl hen aw.

South Lamka Presbytery khawmpi lohching tak a zoh ahihmanin Pathian
kiang ah kipahthu genni.  Agenda kipiate, thupuknate Toupa leh A gam
a ding a khanna thupitak ahihna dingin panpihna ngen ni.

Nov. 01 :  Kha thak hon musak Pathian tung ah kipahthu gen in, tu
kha thupi “Biakna tungtawn a kilamthakna” gahsuah
tak a i zat a, Kha leh sa a vualzawlna hon tuntu ahihna ding
in thum ni.

Nov. 02 : Tukum Naupang lam leh Piching lam sunday school i zoh
theih ziak un kipahthu genni.  Class i lakte chiat uh i khristian
hinkhua a hon pitu ahihna dingin leng thumni.

Nov. 03 : October kha sung a Presbytery khawmpite zoh siang vek
ahihmanin kipahthu genni.  Maban a GAWC leh GA
vaihawmna omlai dingte thumna in phawk zuini.

Nov. 04 : Tuni in Meitei Mission Field a sem Pastor Kumarjit leh a
inkuante a dingin Kha leh Sa a vualzawlna, chidamna nget
sak in, a sepna ah mavanna ngetsakni.

Nov. 05 : Tuni in Assam Mission Field a sem Elder Nialthangzo leh
a inkuante a dingin Kha leh Sa a vualzawlna, chidamna
nget sak in, a sepna ah mavanna ngetsakni.

Nov. 06 : Tuni in Assam Mission Field a sem Mr. Hemanta Rahang
leh a inkuante a dingin Kha leh Sa a vualzawlna, chidamna
nget sak in, a sepna ah mavanna ngetsakni.

Nov. 07 : Tuni in Assam Mission Field a sem M Lianzamuan leh a
inkuante a dingin Kha leh Sa a vualzawlna, chidamna nget
sak in, a sepna ah mavanna ngetsakni.

Nov. 08 : Tuni PCF Sunday ahi.  Naupangte a ding bik a thumna
neih sak in, mahni local naupang lam sunday school ziakin
kipahthu gen in, semtute thumnsakni.

Nov. 09 : Tuni in Assam Mission Field a sem Kimngaihlian leh a
inkuante a dingin Kha leh Sa a vualzawlna, chidamna nget
sak in, a sepna ah mavanna ngetsakni.

Nov. 10 :  Tuni in Indian Evangelical Mission Field a sem Nu
Zamdonching leh a inkuante a dingin Kha leh Sa a



November  2026

PCI Messenger

31

vualzawlna, chidamna nget sak in, a sepna ah mavanna
ngetsakni.

Nov. 11 : Tuni in Assam Mission Field a sem T Lamkhanmang leh a
inkuante a dingin Kha leh Sa a vualzawlna, chidamna nget
sak in, a sepna ah mavanna ngetsakni.

Nov. 12 : Tuni in Assam Mission Field a sem Jamminthang leh a
inkuante a dingin Kha leh Sa a vualzawlna, chidamna nget
sak in, a sepna ah mavanna ngetsakni.

Nov. 13 : Tuni in Assam Mission Field a sem Tongkholen leh a
inkuante a dingin Kha leh Sa a vualzawlna, chidamna nget
sak in, a sepna ah mavanna ngetsakni.

Nov. 14 : Tuni in Friend Missionary Prayer Band a sem
Thangvansang leh a inkuante a dingin Kha leh Sa a
vualzawlna, chidamna nget sak in, a sepna ah mavanna
ngetsakni.

Nov. 15 : Tuni Thanksgiving Day and Day of  Prayer  ahi.  Pathian
kiang ah bangkim ziakin kipahthu gen in, phatna leh thupina
pia in thumni.

Nov. 16 : Tuni in Here am I Ministries a sem Zamngaihsiam leh
Thangminlun-te nupa leh a inkuante a dingin Kha leh Sa a
vualzawlna, chidamna nget sak in, a sepna ah mavanna
ngetsakni.

Nov. 17 :  Tuni in Here am I Ministries a sem Samuel Tamang leh a
inkuante a dingin Kha leh Sa a vualzawlna, chidamna nget
sak in, a sepna ah mavanna ngetsakni.

Nov. 18 :  Tuni in Here am I Ministries a sem Kending Kumbang  leh
a inkuante a dingin Kha leh Sa a vualzawlna, chidamna
nget sak in, a sepna ah mavanna ngetsakni.

Nov. 19 : Tuni in Gospel for India a sem Baneshwar leh a inkuante a
dingin Kha leh Sa a vualzawlna, chidamna nget sak in, a
sepna ah mavanna ngetsakni.

Nov. 20 : Tuni in Maharashtra Village Ministries a sem Soigoulun
leh Vungngaihlun-te nupa leh a inkuante a dingin Kha leh

Sa a vualzawlna, chidamna nget sak in, a sepna ah mavanna
ngetsakni.

Nov. 21 : Tuni in Tedim Synod a sem Ginlianmang leh a inkuante a
dingin Kha leh Sa a vualzawlna, chidamna nget sak in, a
sepna ah mavanna ngetsakni.

Nov. 22 : Tuni in Tedim Synod a sem Khenzakhup leh a inkuante a
dingin Kha leh Sa a vualzawlna, chidamna nget sak in, a
sepna ah mavanna ngetsakni.

Nov. 23 : Tuni in Tedim Synod a sem Pumlamthang leh a inkuante a
dingin Kha leh Sa a vualzawlna, chidamna nget sak in, a
sepna ah mavanna ngetsakni.

Nov. 24 : Tuni in Tedim Synod a sem Thanglamtung leh a inkuante a
dingin Kha leh Sa a vualzawlna, chidamna nget sak in, a
sepna ah mavanna ngetsakni.

Nov. 25 : Tuni in North East Interior Mission a sem Lydia
Chinghoihkim leh a inkuante a dingin Kha leh Sa a
vualzawlna, chidamna nget sak in, a sepna ah mavanna
ngetsakni.

Nov. 26 : Tuni Village School kumtawp exam kipan ding hi.
Naupangte leh semtute thumsak in amaute ziakin Pathian
kiang ah kipahthu genni.

Nov. 27 : Tuni in khovel pumpi a missionary nasepna gil sem leh
lohching sem a apai na ding in semtu missionary-te leh
missiona nasepna ding a thilpiak petute khempeuh a dingin
thumsakni.

Nov. 28 : Tuni in meithaite, tagahte a ding in khamuanna, kipahna,
Toupa apan vualzawlna tamsem a tanna ding un thumni.

Nov. 29 : Lou haichi tuamtuamte la thei siausiau a i om Pathian kiang
ah kipahthu gen in amah phatna pia in thumni.

Nov. 30 : Khatawp tan hon pi, hon ompih gigetu Pathian kiang ah
kipahthu genni.

ORDAINED SUNNA

Min & Koppih Min :
Late Elder Emeritus Pau Enthang
 h/o Nu Chingsian-ning
Local Saptuam  :
Vaal Veng Presbyterian Church,
Lamka Presbytery
Pianni & Sihni:
January 01, 1949 to September
29, 2026
Vuitu Pastor :
Pastor G. Vungsangmung

Date of Ordination :
October 18, 2015
Ordination Petu :
Rev. M. Thangkhanmuan
Date of Emeritus :
October 06, 2019
Emeritus Petu:
Rev. KC Thang Gualnam

Lamka Presbytery in Toupa
grape huan a ka seppih ittak un
thupinagam hon zotsan ahihman ka
sun petmah uhi. Toupa’n a
innkuante khamuanna hon piaksak
hen.

“Huan amit ua kipan in khitui
tengteng anulhul dia; sihna a-
om nawn kei dia; lusuun leh
kah leh natna himhim leng a-
om nawn kei ding hi,” achi hi.

– Kilakna 21:4

Sd/- Rev. H. Thiankhanmuan
Superintendent, Lamka
Presbytery

Singngat Pressbytery khawmpi lohching tak a zoh ahihmanin Pathian
kiang ah kipahthu genni.  Agenda kipiate, thupuknate Toupa leh A gam
a ding a khanna thupitak ahihna dingin panpihna ngen ni.

Lamka Pressbytery khawmpi lohching tak a zoh ahihmanin Pathian ki-
ang ah kipahthu genni.  Agenda kipiate, thupuknate Toupa leh A gam a
ding a khanna thupitak ahihna dingin panpihna ngen ni.


